
Saksopplysningar: 
Alle 110-sentralar i Noreg har starta eit prosjekt for kjøp av nytt nasjonalt system for handtering av 
oppdrag. Bergen Brannvesen har delteke i den nasjonale prosjektgruppa. Prosjektet får konsekvensar 
for Osterøy kommune sidan kommunen har ein avtale om å kjøpe tenester hjå Bergen Brannvesen. 

Den 22. mai 2018 signerte Osterøy kommune v/rådmannen ein samarbeidsavtale med Bergen 
Brannvesen knytt til drift av 110 sentral. Avtalen sikrar at partane sine pliktar knytt til lova om brann- 
og eksplosjonsvern § 16 om sentral for nødalarm (11 D-sentral) blir fulgt opp.

Alle 110 sentralar i Noreg skal gå inn med eigardelar i det nye systemet knytt til tal innbyggarar. Alle 
investeringer og kostnadar blir delt etter gjeldande modell for dei 38 kommunane i Vestland som er 
knytt til 110 Vest. 

Investeringa er satt til 68,5 millionar nasjonalt. Investeringskostnaden for 110 Vest er 6,85 millionar. I 
tillegg vil det kome utgiftar til investeringar det fyrste driftsåret for å tilpasse seg systemet og til 
opplæring. Investeringskostnaden for 2021 ligg difor på 9,65 mill inkludert tilpasningar.

Utgift for Osterøy kommune knytt til investering i 2021 er kr. 156 250,-. Kommunen har ikkje fått krav 
om utbetaling av denne summen enno. Summen er ikkje lagt inn i investeringsbudsjettet for 2022.



Alarmhåndteringssystem 
Representantskapet for NKS110 IKS har vedteke å gå til felles innkjøp av nytt system for handtering 
av alarm som skal være tett integrert mot handteringssystemet for oppdrag. Kostnadene er framleis 
ukjente, men det vil kome nokre prosjektkostnadar for 2022. Resten av investeringen kjem i 2023.



Budsjett 2022
Auke i kostnadar og investeringer i prosjektet fører til endringar i deltakertilskotet .

Utgift for Osterøy kommune knytt til drift av 110-sentralen Vest:

Osterøy kommune får ei auke i årlege driftsutgiftar på kr. 541 015,-

Bakgrunn
110-sentralene i Noreg har gjennom Nasjonalt kommunesamarbeid for 110-sentralane IKS, 
(NKS110 IKS), etablert eit nytt nasjonalt system for å handtere oppdrag, LocusEmergency OHV. Dette 
systemet er planlagt satt i drift på slutten av 2022. 

Systemet skal ha ein sentralisert infrastruktur. Å kartlegge dei totale kostnadane knytt til 
infrastrukturen har vært prioritert arbeid. Revidert budsjett for 2022 der kostnadane kjem fram blei 
vedteke av representantskapet for NKS110 IKS 14. i desember 2021.



Bergen kommune har 10 av dei 100 eigardelane I NKS110 IKS. Gjennom dette har Bergen 
kommune v/Bergen Brannvesen plikt til å ta 10 % av kostnadane knytt til kjøp av verktøy for å 
handtere oppdrag. Sidan Osterøy kommune har eit samarbeid med Bergen Brannvesen om 110-
sentralen vil nytt 110 system føre til auka kostnadar knytt til investering og drift for kommunen.

Vurdering
Osterøy kommuner er avhengig av eit samarbeid med Bergen kommune når det gjeld å møte dei 
krava som er satt til brannordninga i Noreg. Difor blei det forhandla fram ein avtale i 2018. Dei andre 
kommunane i Bergensregionen har tilsvarande avtalar med Bergen Brannvesen.

Slik rådmannen vurderar det så har ikkje Osterøy kommune noko val i denne saka. Avgjerd er teke på 
nasjonalt nivå, og omlegginga av 110-sentralane er ei nasjonalt satsing. Rådmannen vurderar det slik 
at kommunen må legge inn desse utgiftane i investerings- og i driftsbudsjetta i revidering av 
budsjettet for 2022. Ved ein inkurie vart ikkje dette gjort under den ordinære budsjettprosessen 
hausten 2021.

Folkehelse
Det er viktig å etablere 110-system som er godt nok i forhold til dagens krav og behov
Miljø
Økonomi
Utgiftane vil bli ei stor belastning på driftsbudsjettet i åra framover

Konklusjon
Rådmannen ber heradsstyret ta saka til orientering, og vil arbeide inn kostnadane i revidert 
investerings- og driftsbudsjett for 2022.

